
Федорова Елена Прокопьевна-музыкальный руководитель

МБДОУ «ЦРР-детский сад имени Д.Г.Готовцевой»

Амгинский улус (район),с.Сатагай

«Сценарий отчетного концерта-2025»

Д.Г. Готовцева аатынан Сатаҕайдааҕы оҕону сайыннарар киин 

иитиллээччилэрин сылааҕы отчуоттуур эҕэрдэ кэнсиэрэ

«Улуу Кыайыыны Уруйдуубут»

Ыытааччы  №1:  Үтүө  киэһээнэн  күндү  көрөөччүлэрбит, 

төрөппүттэрбит уонна уһуйааммыт иитээччилэрэ! Эһигини бүгүн эҕэрдэлии 

кэллилэр Сатаҕайдааҕы оҕону сайыннарар киин иитиллээччилэрэ. 

Быйыл Улуу Кыайыы 80, Арасыыйаҕа аҕа дойдуну, Сахабыт сиригэр 

Ийэ  дойдуну  көмүскээччилэр  сылларыгар  аналлаах,  «Улуу  Кыайыыны 

Уруйдуубут»,  Дария  Григорьевна  Готовцева  аатынан  Сатаҕайдааҕы оҕону 

сайыннарар киин иитиллээччилэрин сыллааҕы отчуоттуур эҕэрдэ концерын 

арыйарбытын көңүллээн!

Ыытааччы №2: «Дьоллоох оҕо саас!» туһугар охсуспут, үлэлээбит, оҕо 

саас  кэрэтин  билбэтэх  сэрии,  тыыл  ветераннарыгар  нөрүөн-нөргүйэбит, 

сүрэхтиин сүгүрүйэбит! 

Бүгүннү  үөрүүлээх  күҥҥэ  эҕэрдэ  тыл  бэриллэр,  Дария  Григорьевна 

Готовцева  аатынан  Сатаҕайдааҕы  оҕону  сайыннарар  киин  дириэктэригэр 

Скрябина Елена Петровнаҕа.

Ыытааччы №1: 

“Улуу Кыайыы күнүгэр эҕэрдэлиэҕин кинилэри,

Ийэ дойду көмүскэлигэр кыргыһан, кыайан кэлбиттэри! ”

Ытыс тыаһынан көрсүн хор, Степан Тимофеев тылыгар уонна Георгий 

Никифоров  матыыбыгар  «Эйэ  дьол  иһин»,  толороллор  бэлэмнэнии  уонна 

улахан бөлөх оҕолоро (ырыа) №1.

Ыытааччы №2: 

“Айхал-айхал дьоруойдарга – эбээлэргэ, эһээлэргэ.

Үлүскэнник үлэлээбит үтүөкэннээх дьоннорго!”

Дохсун ытыс тыаһынан көрсүн үҥкүү «Катюша» толороллор орто бөлөх 

оҕолоро (үҥкүү) №2.

Ыытааччы №1: Көрсүҥ республиканскай, улуустааҕы хоһоон күрэҕин 

кыайыылаахтарын  Васильева  Дайаана,  Гуляев  Вадим,  Адамов  Боотур, 

Колочев Егор (хоһооннор) №3.

Ыытааччы №2: 

Көрсүн  үңкүү  «Кыайыы  вальса»,  толороллор  Гуляев  Вадим  уонна 

Шишигина Кэскилээнэ (үңкүү) №4.

Ыытааччы №1:

“Күүппүт күммүт, күндү күммүт – 

Өлбөт-сүппэт кэскиллэнэн, 

Үөрүү-көтүү үктэллэнэн,

Кыайыы күнэ бүгүн үүннэ!”

Ытыс  тыаһынан  көрсүн  үҥкүү  «Я  хочу,  чтобы  не  было  войны  ...» 

толороллор улахан бөлөх оҕолоро (үңкүү) №5.

Ыытааччы №2:

“Айхал-айхал дьоруойдарга – 

Хорсун-хоодуот буойуттарга!

Буулдьа-буорах ортотунан

Ааспыт-хаампыт саллааттарга!”

Көрсүн улуустааҕы үҥкүү күрэҕин «Солнечные зайчики » I-степеннах 

лауреаттарын, «Синий платочек» толороллор бэлэмнэнии бөлөх кыргыттара 

(үңкүү) №6.

Ыытааччы №1:

“Оҕо саас барахсан үчүгэйиэн!

Олус да мэниктээн-көрүлээн, күлэн-салан биэрэрбит!

Хас күн ахсын оонньуурбут, ол да буоллар көмө-ама буоларбыт!

Барытын сэргии-сэҥээрэ сылдьарбыт!

Хаһан да хатыыламмат, төҥүннэрбэт күннэрбит!”

Көрсүн  эһиги  иннигитигэр  кыра  бөлөх  оҕолорун  толорууларыгар 

«Чоппуускалар үҥкүүлэрэ» (үҥкүү) №7.

Ыытааччы №2:

“Оһуор үктээн хаамсабыт, илиилэртэн ылсабыт.

Бары тэҥҥэ мустаммыт, оһуор үктүү оонньуубут!”

Көрсүн  эһиги  иннигитигэр  орто  бөлөх  оҕолорун  толорууларыгар 

«Оһуор үҥкүүтэ» (үңкүү) №8.

Ыытааччы №1:

“Күөх халлааны кырсынан кырыйа,

Кылбайа көтөр кыраһыабай хараабыл!”

Көрсүн  эһиги  иннигитигэр  Иван  Федосеев  тылыгар,  Христофор 

Максимов матыыбыгар, улахан бөлөх оҕолорун толорууларыгар ырыа «Мин 

лётчик буолуом!» (ырыа) №9.

Ыытааччы №2: 

“Куобах, куобах барахсан, 

Куотан, куотан кэлэммин,

Ыккыый ойуур быыһыгар,

Утуйа, утуйа сытабын!”

Көрсүн  эһиги  иннигитигэр  Матрёна  Пермякова  тылыгар  уонна 

матыыбыгар  ырыа  «Куобах,  куобах  барахсан!»,  толороллор  кыра  бөлөх 

оҕолоро (ырыа) №10.

Ыытааччы №1:

“Үҥкүлүүрү сатыыбын, үҥкүүлүүрү таптыыбын!” 

Көрсүн эһиги иннигитигэр аныгылыы «Tik-Tok үҥкүүтэ» толороллор 

бэлэмнэнии бөлөх кыргыттара (үңкүү) №11.

Ыытааччы №2: 

“Кыракый эрдэхтэн үөрүөххэ, 

Кыракый эрдэхтэн күлүөххэ,

Көтүөххэ-ойуохха, оонньуохха, 

Күн күлүм чаҕылын тутуохха!” 

Ытыс  тыаһынан  көрсүн  эһиги  иннигитигэр  «Индийский  үҥкүү», 

толороллор кыра бөлөх кыргыттара (үңкүү) №12.

Ыытааччы  №1:  Көрсүн  эһиги  иннигитигэр  ырыа  «Саллааттыы 

таҥынным», толороллор орто бөлөх оҕолоро (ырыа) №13.

Ыытааччы №2: 

“Нарыннык-намчытык хамнананнар, аргыыйдык устан киирэллэр.

Сырдык, ыраас мөссүөннэрэ, ол ыраахтан көстөр!” 

Эһиги иннигитигэр «Авангард-мода» (мода) №14.

Ыытааччы №1: Ытыс тыаһынан көрсүн үҥкүү «Стиляги», толороллор 

улахан уонна орто бөлөх оҕолоро (үҥкүү) №15.

Ыытааччы №2: 

“Чөрөйөр кулгаах, чүөмчүүлээх атах,

Үүт маҥан атым, үтүө аргыһым!” 

Эһиги  иннигитигэр  улуустааҕы  «Эрчилэн-2024»  аһаҕас 

республиканскай  хореографическай  күрэх  кыттыылаахтара  Гуляев  Вадим, 

«Дьөһөгөй үҥкүүтэ» (үҥкүү) №16.

Ыытааччы №1: 

“Мин саха ыччата буоламмын, сахалыы саныыбын, ыллыыбын.

Тойук, оһуокай, олоҥхо, чабырҕах, сахалыы мин тылым байҕала!” 

«Детсад олоҕуттан» чабырҕаҕы толорор Давыдова Сайыына (чабырҕах) 

№17.

Ыытааччы №2:

«Тапталлаах Сахабыт дойдута,

Чэчирии, чэлгийэ, үүнэ-сайда тур!

Доҕордуу эрэллээх, эйэлээх норуот

Үйэттэн-үйэҕэ туругур!»

Ытыс тыаһынан көрсүн «Чугдаарар чуорааннар» Галина Ксенофонтова 

республиканскай  күрэх  кыттыылаахтарын.  Инна  Николаева  тылларыгар, 

Галина  Ксенофонтова  матыыбыгар  ырыа  «Сахам  сирэ»,  толороллор 

бэлэмнэнии бөлөх оҕолоро (ырыа) №18.

Ыытааччы №1:  Эһиги иннигитигэр «Чугдаарар чуорааннар» Галина 

Ксенофонтова   республиканскай  күрэх  II-степеннаах  лауреаттара.  Галина 

Ксенофонтова  тылыгар  уонна  матыыбыгар  ырыа  «Детсадка»,  толороллор 

Давыдова Сайыына уонна Колочев Егор (ырыа) №19.

Ыытааччы  №2:  Көрсүн  “Вселенная  Кындыкан”  кыһыҥҥы 

международный кэтэхтэн фестиваль-конкурс үһүс степеннээх лауреаттарын, 

улуустааҕы  хоровой  коллективтар  көрүү-конкурс  бастакы  степеннаах 

дипломаннарын.  Аһаҕас  региональнай  «Ымыы-2025»  күрэх  II-степеннаах 

лауреаттарын. Хор, Валерий Ноев тылыгар уонна матыыбыгар «Току-току, 

ньээм-ньээм», толороллор бэлэмнэнии уонна улахан бөлөх оҕолоро (ырыа) 

№20.

Ыытааччы  №1:  (бары  тураллар)  Манан  бүгүңңү  отчуоттуур 

кэнсиэрбит түмүктэнэр кэмэ тиийэн кэллэ. 

«Оҕо мичээрэ, оҕо үөрүүтэ

Уйаннык дууһаҕа киириитэ,

Оҕо ыраас, оҕо хатан күлүүтэ,

Сүрэҕи сайа тыыныыта – 

Туналыйар куба ырыата,

Дьоллоох олохпут бэлиэтэ.

Оҕо ийэтигэр сылаас тыла,

Оҕо аҕатыгар истиҥ сыһыана,

Төрөөбүт алааһыгар таптала,

Улааппыт уһуйааныгар махтала – 

Туналыйар куба ырыата,

Дьоллоох олохпут бэлиэтэ!».

Баҕарабыт барыгытыгар чөл туругу, үгүс үөрүүнү, таһаарыылаах үлэни, 

уйгу-быйан  олоҕу!  Истиҥ  махтал  барыгытыгар,  кэлэн  ыалдьыттаан 

барбыккытыгар!


